
内容概要

《脾胃论》为“金元四大家”之一的李杲所撰，是其代表作之一。
全书分上、中、下三卷，上卷宗《内经》、《难经》之旨，阐述了脾胃的生理特性、病理变化，及在
发病学上的认识，附升阳益胃汤等诸方，是《脾胃论》的基础部分；中卷就气运衰旺、饮食劳倦、热
中证等专题做了进一步阐释，详细论述了“内伤脾胃、百病由生”
学说以及各种病证的证治原则，并阐述补中益气汤、调中益气汤等补脾胃诸方的主治应用与加减配伍
；下卷重点论述了脾胃虚损与其他脏腑以及九窍的关系，载有治疗饮食伤脾等证诸方及治疗经验。

《脾胃论》在内伤脾胃方面的诸多阐发，其创制的诸多名方，至今仍有效地指导着临床，为后世医家
所推崇。
因其内容丰富，实用性强，在浩如烟海的中医典籍中具有重要学术地位。
本书适合中医理论研究者、临床工作者和爱好者学习参考。

章节摘录

　　《平人气象论》云：人以水谷为本，故人绝水谷则死，脉无胃气亦死。
所谓无胃气者，非肝不弦、肾不石也。
历观诸篇而参考之，则元气之充足，皆由脾胃之气无所伤，而后能滋养元气。
若胃气之本弱，饮食自倍，则脾胃之气既伤，而元气亦不能充，而诸病之所由生也。
　　《内经》之旨，皎如日星，犹恐后人有所未达，故《灵枢经》中复申其说。
经云：水谷人口，其味有五，各注其海，津液各走其道。
胃者水谷之海，其输上在气街，下至三里。
水谷之海有余，则腹满，水谷之海不足，则饥不受谷食。
人之所受气者，谷也；谷之所注者，胃也；胃者，水谷气血之海也。
海之所行云气者，天下也，胃之所出气血者，经隧也。
经隧者，五脏六腑之大络也。
　　又云：五谷入于胃也，其糟粕、津液、宗气，分为三隧，故宗气积于胸中，出于喉咙，以贯心肺
，而行呼吸焉。
荣气者，泌其津液，注之于脉，化而为血，以荣四末，内注五脏六腑以应刻数焉。
卫者，出其悍气之傈疾，而行于四末分肉、皮肤之间，而不休者也。
　　又云：中焦之所出，亦并胃中，出上焦之后。
此所受气者，泌糟粕，蒸津液，化为精微，上注于肺脉，乃化而为血，以奉生身，莫贵于此。
　　圣人谆复其辞而不惮其烦者，仁天下后世之心亦倦倦矣。
故夫饮食失节，寒温不适，脾胃乃伤；喜怒忧恐，损耗元气，资助心火。
火与元气不两立，火胜则乘其土位，此所以病也。
　　《调经篇》云：病生阴者，得之饮食居处，阴阳喜怒。
又云：阴虚则内热，有所劳倦，形气衰少，谷气不盛，上焦不行，下脘不通，胃气热，热气熏胸中，
故为内热。
脾胃一伤，五乱互作，其始病遍身壮热，头痛目眩，肢体沉重，四肢不收，怠惰嗜卧，为热所伤，元
气不能运用，故四肢困怠如此。
　　圣人著之于经，谓人以胃土为本，成文演义，互相发明，不一而止。
粗工不解读，妄意使用，本以活人，反以害人。
今举经中言病从脾胃所生，及养生当实元气者条陈之。
　　⋯⋯

